
Ávarp rektors 

Þriðja starfsár Landbúnaðarháskóla Íslands var árangursríkt og einkenndist af uppbyggingar-
starfi og ferskum vindum. Gríðarlega mikilvæg skref voru stigin á árinu þegar LbhÍ sendi inn 
umsóknir sínar um viðurkenningu fræðasviða náttúruvísinda og bú- og auðlindavísinda. 
Viðurkenningarferlið stóð yfir mestan part ársins, fyrst með undirbúningi umsókna á 
útmánuðum síðan með heimsóknum erlendra sérfræðinganefnda vor og haust. Viðurkenning 
okkur til handa á fræðasviði náttúruvísinda var síðan afhent úr höndum ráðherra mennta- og 
landbúnaðarmála við hátíðlega athöfn á Listasafni Íslands í byrjun september. Í lok ársins 
ákvað háskólaráð LbhÍ að ýta úr vör stefnumótunarvinnu fyrir LbhÍ til áranna 2009-13. 

Rannsóknastarfið var kraftmikið á árinu og ágætlega gekk að sækja rannsóknastyrki. 
Vísindafólk LbhÍ sótti meðal annars í nýjan umhverfis- og orkusjóð Orkuveitu Reykjavíkur 
með góðum árangri. Þá má nefna að LbhÍ fékk úthlutað myndarlegum styrk úr tækjasjóði 
Rannís til að efla tækjakost stofnunarinnar til rannsókna. Einnig má nefna að gengið var frá 
samningi við Matís um kaup á rannsóknum líkt og lagt hafði verið upp með þegar sú stofnun 
varð til úr m.a. Matra á Keldnaholti. Þá var lokið við stefnumörkun í garðyrkjurannsóknum til 
næstu ára og tæknisetri Arkea ehf. komið á fót á Reykjum. 

Mjög góð aðsókn var í nám við LbhÍ á árinu í flestar brautir en farið var af stað með nýja 
braut á sviði hestafræði í samvinnu við Háskólann á Hólum. Undirritaður var sérstakur 
rammasamningur milli Háskólans á Hólum og LbhÍ og að auki sérstakur samningur um 
sameiginlega námsgráðu í hestafræðum til bakkalár gráðu (BS). Meistaranemum fjölgaði ört á 
árinu og voru um 30 í árslok auk þess sem 3 nýir doktorsnemar innrituðust. Doktorsnemar eru 
því 4 skráðir hjá LbhÍ, allir á sviði búfjárerfðafræði. Endurmenntunardeildin starfaði ötullega 
á árinu og má nefna að samningur um verkefnið grænni skóga var endurnýjaður á árinu en 
Landgræðsla ríkisins og Skógrækt ríkisins koma að þessu spennandi verkefni með okkur. 

Brautskráning nemenda fór fram við hátíðlega athöfn í Reykholtskirkju 1. júní. 

Ársfundur LbhÍ var haldinn í Varmahlíð í Skagafirði í marsmánuði og tókst með ágætum. 
Meginþema fundarins að þessu sinni var ræktun korns og hrossa en hvoru tveggja er 
mikilvægt í atvinnulífi á þessum slóðum.  

Gengið var frá samningum við ýmis félög, samtök og stofnanir um námskeiðahald og 
samvinnu, sérstaklega mætti nefna Skógrækt ríkisins en einnig ýmis samtök hestamanna. Þá 
var gegnið frá samstarfssamningum við háskólana í Purdue á Ítalíu og ríkisháskólann í Ohio í 
Bandaríkjunum (OSU). Mikil samskipti urðu þegar milli LbhÍ og OSU og var bæði um 
gagnkvæmar heimsóknir að ræða auk þess sem stór hópur nemenda frá OSU kom í námsferð 
ásamt prófessorum til Íslands snemmsumars. Væntum við mikils af þessu samstarfi enda 
mörg svið OSU firnasterk s.s votlendisfræðin. 

Stórtíðindi urðu í sögu LbhÍ á árinu þegar ritað var undir samstarfssamning við utanríkis-
ráðuneytið um þróunarverkefni um Landgræðsluskóla fyrir sérfræðinga frá þróunarlöndum 
þar sem landeyðing er alvarlegt vandamál. Verkefni þetta er unnið í samstarfi við 
Landgræðslu ríkisins. Um er að ræða þriggja ára verkefni 2007-2009 sem síðan vonir standa 
til að geti þróast yfir í Landgræðsluskóla Háskóla sameinuðu þjóðanna (UNU). Til að fylgja 
þessu verkefni eftir fengum við í heimsókn í aprílmánuði úttektarnefnd frá Háskóla 
sameinuðu þjóðanna sem kynnti sér starfsemi LbhÍ. Fyrstu nemendur skólans dvöldu hér við 
nám um 2 mánaða skeið sl. haust.  

Sjálfseignarstofnun um Landbúnaðarsafn Íslands var hleypt af stokkunum á árinu en 
stofnendur eru auk LbhÍ, Bændasamtök Íslands og Borgarbyggð. Þá má geta þess að 
Menntaskóli Borgarfjarðar var settur í fyrsta sinni á sl. hausti en það er mikilvægt skref fyrir 
búsetu á svæðinu og mikið hagsmunamál fyrir Háskólaþorpið á Hvanneyri. 

Framkvæmdir við breytingar og viðhald fasteigna LbhÍ héldu áfram skv. áætlun á árinu. Í 
upphafi árs var aukið við samninga milli LbhÍ og Fasteigna ríkisins og eru nú allar helstu 
byggingar skólans á Keldnaholti og Hvanneyri hluti af samningi þessum. Ný móttaka LbhÍ og 
vinnuaðstaða í Ásgarði var vígð í marsbyrjun þegar afgreiðsla var flutt þangað úr gamla 
skólastjórahúsinu, rekstrarskrifstofan fylgdi síðan í kjölfarið í júnímánuði. Þetta voru 
allnokkur tímamót enda hafa skrifstofur skólans á Hvanneyri verið í Skólastjórahúsinu allar 
götur frá því að það var byggt árið 1920. Með samningi við Fasteignir ríkisins eru 
viðhaldsmál komin í allt annan og betri farveg en áður var og sem dæmi um viðsnúninginn 
má nefna að öll gömlu húsin á torfunni á Hvanneyri voru máluð að utan sl. vor, hátt og lágt. 
Þá má nefna framkvæmdir á vegum búrekstrarsviðs við ræktun og eflingu búrekstrar m.a. 
samninga við vélainnflytjendur um kennsluvélar og innleiðingar nýjustu tækni við bústörf 
almennt. Þá tókust samningar milli LbhÍ og Bændasamtaka Íslands um byggingu nýrrar 
kynbótastöðvar í nautgriparækt sem rísa mun á jörð LbhÍ að Hesti í Borgarfirði. Þá urðu á 
árinu ákveðin þáttaskil í umhverfismálum á Hvanneyri með ráðningu sérstaks garðyrkjustjóra 
auk þess sem mjög spennandi verkefni fór af stað í samvinnu við Orkuveitu Reykjavíkur sem 
hyggst reisa háþróað fráveitukerfi á Hvanneyri. Eins er gaman að nefna að LbhÍ tók í gagnið 
til prufu umhverfisvæna bíla sem ganga fyrir metangasi og er ætlunin að nýta þessa farkosti í 
ferðir Reykir-Keldnaholt-Hvanneyri. Á árinu var hafist handa við lagfæringar á aðstöðu okkar 
á Keldnaholti bæði endurbætur á húsum og endurskipulagningu til bættrar nýtingar. Á 
Reykjum var ráðist í nauðsynlegt viðhald á borholum og heitavatnslögnum. 

Þær breytingar urðu á árinu að sprotafyrirtækið ORF líftækni flutti starfsemi sína á nýjan stað 
enda hefur fyrirtækinu nú vaxið fiskur um hrygg og þarf á rúmbetri aðstöðu að halda. ORFið 
er fætt og uppalið á Keldnaholtinu og er án efa eitt mest spennandi nýsköpunarfyrirtæki 
landsins og miklar vonir bundnar við það. Þá má geta þess að samningar tókust um að 
Landgræðsla ríkisins flytti á árinu Reykjavíkursetur sitt til okkar á Keldnaholt og er mikil 
ánægja með þá ráðstöfun.  

 Ágúst Sigurðsson 

Háskólaráð Landbúnaðarháskóla Íslands 

Ágúst Sigurðsson, rektor landbúnaðarháskóla Íslands.  

Ari Teitsson, tilnefndur af Bændasamtökum Íslands.  

Brynhildur Einarsdóttir, tilnefndur af menntamálaráðherra. Varamaður hans er Ari 
Eggertsson. 

Emma Eyþórsdóttir, tilnefnd af starfsmönnum LbhÍ. Varamaður hennar er Auður 
Sveinsdóttir. 

Haraldur Benediktsson, tilnefndur af Bændasamtökum Íslands.  

Hákon Sigurgrímsson, tilnefndur af sjávarútvegs- og landbúnaðarráðherra. Varamaður hans 
er Þorsteinn Tómasson.  

Jón Torfi Jónasson, tilnefndur af háskólaráði Háskóla Íslands. Varamaður hans er 
Rögnvaldur Ólafsson. 

Stefán Kalmansson, tilnefndur af Samtökum atvinnulífsins.  

Vignir Siggeirsson, formaður nemendafélags LbhÍ, tilnefndur af stúdentaráði. Varamaður 
hans er Brynja Dögg Ingólfsdóttir.  

Auðlindadeild 

Íslenskur landbúnaður býr við talsverða sérstöðu sem nauðsynlegt er að taka mið af þegar 
horft er til framtíðar. Ísland er eyja langt í burtu frá öðrum löndum. Landbúnaður gegnir því 
sérstöku hlutverki í hagvörnum landsins auk þess sem flutningur á búvörum um langan veg 
leiðir til losunar gróðurhúsalofttegunda. Landrými er mikið og umhverfisálag vegna 
landbúnaðar er því miklu minna en í þéttbýlli löndum Evrópu. Vegna áhrifa gróðurhúsa-
lofttegunda er gert ráð fyrir hlýnandi loftslagi á næstu áratugum og breytingum á 
úrkomumagni og dreifingu úrkomunnar yfir árið. Verði þessar breytingar að veruleika munu 
þær hafa áhrif á vaxtarskilyrði nytjaplantna, illgresi og sjúkdómsálag og í víðara samhengi á 
samkeppnisstöðu íslensks landbúnaðar. Þetta þarf því að hafa í huga við stefnumótun og 
rannsóknir í landbúnaði.  

Unnin var greining á rannsóknasviðum auðlindadeildar og mörkuð stefna fyrir rannsóknir árin 
2007-2011. Í jarðrækt og búfjárrækt voru skilgreind fimm megináherslusvið sem eru sjálfbær 
nýting erfðaauðlinda, hringrás næringarefna í búskap, fóðuröflun og fjölbreytt framleiðslu-
kerfi, heilbrigði í framleiðslu og heilnæmar afurðir og fjölbreytni í ræktun. Einnig var unnin 
sérstök stefnumörkun í garðyrkjurannsóknum í góðu samstarfi við alla hagsmunaaðila á 
sviðinu. Þar voru eftirfarandi svið undir: ylrækt (grænmeti og blóm), útiræktun grænmetis, 
framleiðsla garð- og skógarplantna, ræktun og notkun gróðurs til útivistar, og hagfræði og 
markaðssetning í garðyrkju. Rannsóknastarfið fylgir þessari stefnumörkun eftir og á árinu var 
unnið að fjölmörkum verkefnum sem snerta nánast öll megin áherslusviðin. Fyrirferðarmikil 
voru verkefni sem tengjast rannsóknum á vanhöldum lamba og ungkálfa og einnig var unnið 
að rannsóknum á fóðrun mjólkurkúa til hámarksafurða, auk rannsókna í tengslum við 
erfðabreytni og eiginleika íslenskra búfjárkynja. Á sviði jarðræktar voru kynbætur og 
rannsóknir á ræktun korns umfangsmiklar að vanda og einnig má nefna rannsóknir á ræktun 
og niturbúskap belgjurta. Rannsóknir í garðyrkju hafa átt nokkuð undir högg að sækja síðustu 
tvö árin en það horfir vonandi til bóta með nýrri stefnumörkun. Þó má nefna að á árinu hófst 
nýtt verkefni, Yndisgróður, í góðu samstarfi við Félag garðplöntuframleiðenda og fleiri aðila.  

Við auðlindadeild er starfrækt námsbraut í búvísindum til BS prófs þar sem áhersla er lögð á 
búfjárrækt, jarðrækt og skyldar greinar. Námsbraut í hestafræðum tók til starfa haustið 2007 
og er sameiginlegt verkefni LbhÍ og Háskólans á Hólum þar sem nemendur stunda nám á 
báðum stöðum og útskrifast með sameiginlega gráðu frá báðum skólunum. Framhaldsnám í 
búvísindum er vaxandi við deildina og nú stunda 13 nemendur rannsóknatengt meistaranám á 
ýmsum sviðum búvísinda. Rannsóknanám til doktorsgráðu hefur einnig vaxið fiskur um 
hrygg og tveir nýir doktorsnemar hófu nám á árinu. Eru doktorsnemar því orðnir þrír við 
deildina og eru þeir allir á svið erfðafræði búfjár.  

 Áslaug Helgadóttir 

Umhverfisdeild 

Umhverfisdeild gegnir margháttuðu hlutverki á sviði umhverfismála á Íslandi. Sjálfbær 
nýting, verndun og endurheimt náttúruauðlinda landsins er meðal helstu markmiða 
deildarinnar. Kennt er við þrjár brautir innan deildarinnar: umhverfisskipulag sem Auður 
Sveinsdóttir veitir forstöðu, náttúru og umhverfi sem Anna Guðrún Þórhallsdóttir stýrir og 
skógfræði og landgræðslubraut sem Bjarni Diðrik Sigurðsson stjórnar. Umhverfisdeild sótti 
um viðurkenningu menntamálaráðuneytis á fræðasviði náttúruvísinda og hlaut hana. 
Nemendum fjölgaði enn við deildina og sem fyrr er umhverfisskipulagið með flesta 
nemendur, en nemendum á sviði náttúru- og umhverfisfræða fjölgaði einnig verulega. Nám í 
umhverfisskipulagi var styrkt með ráðningu Ragnars Frank Kristjánssonar, lektors. BS námi í 
skógfræði og landgræðslu óx fiskur um hrygg og voru fyrstu BS nemar brautarinnar 
útskrifaðir á árinu. Fyrsti MS nemi umhverfisdeildar var ennfremur útskrifaður (Þórunn 
Pétursdóttir, MS í landgræðslu). Starfsmenn deildarinnar voru að meðaltali 28 talsins auk 
nema í rannsóknarstörfum.  

Á árinu voru haldnir tveir deildarfundir auk vinnufunda á vegum deildar og funda í 
deildarráði. Berglind Orradóttir tók sæti Sigmars Metúsalemssonar í deildarráði. Starfmenn 
deildarinnar tóku virkan þátt í mótun og uppbyggingu Landgræðsluskóla, sem tók til starfa á 
árinu undir stjórn Ingibjargar Svölu Jónsdóttur, en verkefnið er unnið í samstarfi við 
Landgræðslu ríkisins og utanríkisráðuneytið.  

Á undanförnum árum hefur umhverfisdeild lagt mikla áherslu á rannsóknir á kolefnisbúskap 
og flæði gróðurhúsalofttegunda. Á árinu var þessi vinna fest í sessi með sérstakri fjárveitingu 
til sérstaks verkefnis til að halda utan um kolefnisbókhald og rannsaka kolefnisjöfnuð landsins 
(LULUCf verkefni- Jón Guðmundsson verkefnisstjóri). Þá hlutu nokkur verkefni styrk úr 
Umhverfis- og orkurannsóknasjóði Orkuveitu Reykjavíkur, svo sem til notkunar svarðlags við 
uppgræðslu (Ása L. Aradóttir o.fl.), NÁL verkefnisins sem miðar að nýtingu á lífrænum 
úrgangi (Jón Guðmundsson o.fl.) og Skógvatn (Bjarni Diðrik Sigurðsson o.fl.) sem er 
viðamikið verkefni sem er unnið í samstarfi við Veiðimálastofnun, Háskóla Íslands, MATÍS, 
Skógrækt ríkisins og Landgræðslu ríkisins. Samstarf við Landsvirkjun óx á árinu um 
margvíslegar rannsóknir er tengjast virkjunum og umhverfismálum. Verkefnið Nytjaland 
færðist nær lokum, en hefur tafist síðan vegna þess að lykilstarfsmenn verkefnisins hurfu til 
annarra starfa, en það hefur einmitt einkennt starf LbhÍ á þessu sviði að þjálfa fólk sem starfar 
síðan áfram á öðrum vettvangi. Fanney Ósk Gísladóttir tók við verkefnisstjórn 
upplýsingatækni og landupplýsingagrunna, en við LbhÍ er að finna marga af mikilvægustu 
landupplýsingagrunnum landsins, m.a. Nytjaland, jarðvegskort af Íslandi, jarðvegsrof á 
Íslandi o. fl. sem notað er af margvíslegum notendum vítt um samfélagið. 

Alþjóðleg samskipti voru fjölbreytileg að venju, m.a. komu nemendur frá Ohio State 
University til 10 daga dvalar á Íslandi á vegum LbhÍ. Þá var LbhÍ virkt með öðrum NOVA 
skólum að koma á fót norrænu netverki um framhaldsnám í jarðvegsfræði (SoilSoc) með 
þátttöku starfsmanna og nemenda. 

 Ólafur Arnalds 

Starfs- og endurmenntunardeild 

Starfsmenntadeild 

Helsta verkefni starfsmenntadeildar LbhÍ er kennsla (bókleg kennsla og verklegar æfingar) á 
framhaldsskólastigi í blómaskreytingum, búfræði, garð- og skógarplöntuframleiðslu, 
skógtækni, skrúðgarðyrkju og ylrækt.  Auk þess heldur skólinn utan um verknám nemenda í 
öllum þeim greinum sem skólinn kennir.   

Á vorönn 2007 stundaði alls 131 nemandi nám á starfsmenntabrautum LbhÍ.  Í garðyrkju (í 
staðar- eða fjarnámi) voru 42 nemendur og 84 í búfræði.  Í annarlok voru 8 nemendur 
brautskráðir úr búfræði.  Engar útskriftir eru frá Reykjum á oddatöluárum.    

Endurmenntun LbhÍ 

Endurmenntun LbhÍ hélt alls 63 námskeið árið 2007 með 768 þátttakendum.  Námskeiðin 
voru haldin víða um land og í samstarfi við alla helstu fagaðila sem tengjast fagsviðum LbhÍ 
með einum eða öðrum hætti.  Námskeiðaröðin Grænni skógar var á miklu flugi og alls voru 
149 þátttakendur á þeim námskeiðum, um allt land.  Björgvin Örn Eggertsson, skógfræðingur, 
var ráðinn inn sem verkefnisstjóri Grænni skóga og Ásdís Helga Bjarnadóttir kom til liðs við 
endurmenntunina með formlegum hætti.  

Auk þessa var áhersla á sérhæfð fagnámskeið fyrir bændur, garðyrkjumenn og aðra fagaðila 
sem tengjast skólanum.  Gott samstarf hefur verið við ýmsa aðila í atvinnulífinu og fagnefndir 
skólans hafa komið með góðar hugmyndir að námskeiðum sem skólinn getur haldið.   

Heilt yfir gekk starfsemi endurmenntunarinnar mjög vel á árinu.  Starfsmenn endurmenntunar 
urðu 3 á árinu og heildarársvelta var um 23 milljónir sem er aukning frá fyrra ári.     

 Guðríður Helgadóttir 

Nemendur útskrifaðir frá Landbúnaðarháskóla Íslands 2007 

Einar Guðmundur Þorláksson Búfræði 

Guðrún Steinþórsdóttir Búfræði 

Hildur Sigurgrímsdóttir Búfræði 

Svala Skúladóttir Búfræði 

Vagn Kristjánsson Búfræði 

Ásrún Árnadóttir Búfræði - fjarnám 

Guðlaug Björk Guðlaugsdóttir Búfræði - fjarnám 

Elfa Björk Vigfúsdóttir Garð- og skógarplöntubraut 

Sigþóra Oddsdóttir Garð- og skógarplöntubraut 

Njáll Ómar Pálsson Skrúðgarðyrkjubraut 
 

 

      

H
ás

k
ól

an
ám

 

Ásmundur Einar Daðason BS Búvísindi 

Berglind Ásgeirsdóttir BS Búvísindi 

Guðfinna Harpa Árnadóttir BS Búvísindi 

Helga María Hafþórsdóttir BS Búvísindi 

Hrafnhildur Baldursdóttir BS Búvísindi 

Margrét Ósk Ingjaldsdóttir BS Búvísindi 

Ragnar Finnur Sigurðsson BS Búvísindi 

Svanhildur Ósk Ketilsdóttir BS Búvísindi 

Andrea Ruggeberg MS Búvísindi 

Óðinn Gíslason MS Búvísindi 

Sigurður Þór Guðmundsson MS Búvísindi 

Unnsteinn Snorri Snorrason MS Búvísindi 

Þórunn Pétursdóttir MS Landgræðslufræði 

Sunna Áskelsdóttir BS Náttúra og umhverfi - Náttúrunýting  

Benjamín Örn Davíðsson BS Skógfræði 

Rakel Jakobína Jónsdóttir BS Skógfræði 

Valdimar Reynisson BS Skógfræði 

Anna Sif Ingimarsdóttir BS Umhverfisskipulag 

Arna Dögg Arnardóttir BS Umhverfisskipulag 

Bragi Bergsson BS Umhverfisskipulag 

Dýrleif Björk Pálsdóttir BS Umhverfisskipulag 

Halldóra Guðbjörg Sigtryggsdóttir BS Umhverfisskipulag 

Heiða Hrund Jack BS Umhverfisskipulag 

Helgi Einarsson BS Umhverfisskipulag 

Hildur Arna Gunnarsdóttir BS Umhverfisskipulag 

Lilja Filippusdóttir BS Umhverfisskipulag 

María Guðbjörg Jóhannsdóttir BS Umhverfisskipulag 

Rannsóknasvið 

Starfsmenn háskóladeildanna tveggja, auðlindadeildar og umhverfisdeildar, stunda umfangs-
miklar rannsóknir og viðfangsefnin eru fjölbreytt. Hér fer listi yfir helstu verkefnin sem unnið 
var að árið 2007. Nánari upplýsingar um þau má fá með því að hafa samband við viðkomandi 
verkefnisstjóra, netföng þeirra fylgja með verkefnum.  

 

Erfðafjölbreytileiki í hvítsmára 
Niturbúskapur hvítsmáratúna 
Vallarfoxgras, norrænar erfðaauðlindir 
aslaug@lbhi.is 

Building bridges 
asdish@lbhi.is 

Verkun heys hjá bændum 
bjarnig@lbhi.is 

Eiginleikar mjólkur 
Fitusýrur í lambakjöti 
Mjólkurprótein í geitamjólk 
bragi@lbhi.is 

Blendingsrækt í sauðfé 
Erfðagallar í sauðfé 
Erfðamörk í sauðfé 
Erfðastuðlar kjöteiginleika 
Haustbötun og innifóðrun 
Sumarbeit sauðfjár 
Sýrustig í lambakjöti 
Vanhöld lamba 
emma@lbhi.is 

Fóðrun og heilsa mjólkurkúa 
Heilfóðrun til hámarksafurða 
Mjaltatækni og júgurheilbrigði 
Snefilefni í fóðri 
Tækni við mjólkurfóðrun kálfa 
Uppeldi kálfa og tréni í kjarnfóðri 
ghh@lbhi.is 

Fóðuröflun sauðfjárbúa 
Geldstöðufóðrun mjólkurkúa 
Norfor – norrænt fóðurmatskerfi 
jois@lbhi.is 

Bygging móajarðvegs 
Holmgeir@lbhi.is 

Golfflatargrös 
Langtímaáhrif áburðar og  
áburðarleiðbeiningar 
Litir í hrossum 
Yrkjaprófanir grasa 
gudni@lbhi.is 

Stofnrækt kartaflna 
halldors@lbhi.is 

Kornrækt og kornkynbætur 
Forsoðnar kartöflur – samanburður yrkja 
jonatan@lbhi.is 

Erfðabreytileiki í íslenska kúastofninum 
Erfðabreytileiki íslenska geitastofnsins 
Tæknikorn – byggkynbætur með aðstoð 
erfðamarka 
Uppruni íslenska hestsins 
jonhal@lbhi.is 

EuroFIR – Matarhefðir 
Selenhagur íslenskra kvenna 
laufey@lbhi.is 

Orsakir kálfadauða 
magnus@lbhi.is 

Næringarefnahringrás við ræktun í íslenskri 
eldfjallajörð 
rannveig@lbhi.is 

Yndisgróður  
samson@lbhi.is 

Framleiðslukerfi með fóðurbelgjurtum 
Hollefni í beitargróðri 
sd@lbhi.is 

Áhrif gólfhita á húsvist hrossa 
Burðarvaki 
Legusvæði fyrir kálfa og kvígur 
snorri@lbhi.is 

Bygging íslenskra hrossa 
Kynbótamat búfjár 
Samræmt kynbótamat í  
keppniseiginleikum íslenska hestsins 
thorvaldura@.lbhi 

Skyldleikarækt í íslenska kúastofninum 
thorvaldurk@lbhi.is 

Áhrif grasræktar á C og N í jarðvegi 
thorsteinng@lbhi.is 

Beit á hvítsmára 
Lifun rótarhnýða 
Svepprót og niturbinding 
thorey@lbhi.is 

Dreifingatími mykju 
Niðurfelling mykju – ídreifing 
Ræktunarkerfi hjá bændum – Sprotabú 
thorodd@lbhi.is 

Umhverfisdeild 
Beit hrossa; 
- í nýskógrækt 
- beitaratferli 
Félagsatferli hrossa  
Húsvist hrossa 
Skiptibeit hrossa og sauðfjár 
Tengsl landnýtingar og gróðurfars 
(annagudrun@lbhi.is) 

Hellisheiði 
Hekluskógar 
Notkun svarðlags við uppgræðslu námusvæða 
(asa@lbhi.is) 

Vistland - Þróun vistkerfa við landgræðslu 
(berglind@lbhi.is) 

Áhrif grisjunar og áburðargjafar á 
kolefnisbindingu ungskóga 
Skógvist - Áhrif skógræktar á umhverfið 
Skógvatn 
Vistfræðileg þjónusta skógræktar 
Bætt mat á lífmassa í skógum 
Áhrif loftslagsbreytinga á vinnslu líforku úr 
skógum 
SNS-lotulengd í skógrækt 
CAR-ES 
(bjarni@lbhi.is) 

Skógarkerfill 
(beg@lbhi.is)  

Svepprót 
(eva@lbhi.is) 

Lónagas - losun gróðurhúsalofttegunda úr 
uppistöðulónum 
Litla Skarð – umhverfisvöktun 
Veglagning og votlendi 
Egilsstaðatún 
Öndvegissetur 
(hlynur@lbhi.is) 

Sinubruni á Mýrum 
(jarngerdur@lbhi.is) 

Bindibókhald IPCC - skráning vegna 
rammasamnings SÞ um loftslagsmál 
LUGAS - losun N2O og annarra  
gróðurhúsalofttegunda úr lífrænum jarðvegi 
LULUCF landnýtingargrunnur 
Skurðaþekja  
Nýting á lífrænum úrgangi 
(jong@lbhi.is) 

Ræktun á röskuðum svæðum 
Frærækt innlendra landbótaplantna 
(nonni@lbhi.is) 

Hálslón - Rof og gróðurstyrking 
Nytjaland - Jarðabók Íslands 
Ýmir - íslenskur jarðvegur 
(oa@lbhi.is) 

Rannsóknir í klausturgörðum á Íslandi í 
tengslum við Skriðuklaustur 
Tré og runnar í borgarumhverfi 
Varðveisla ávaxta- og berjastofna í Kristnesi 
(samson@lbhi.is) 

Stad og land 
(sigridur@lbhi.is)  

Skógaplöntuuppeldi 
Hagnýting sveppróta 
(ulfur@lbhi.is) 
 
 
 
 
 
 
 
 

 
 



 Ársskýrsla LbhÍ 2007 

 

11 

 

Rekstrar- og þjónustusvið 

Bókasafnið rekur þjónustu og útlánastarfsemi á þremur stöðum, Hvanneyri, Keldnaholti og 
Reykjum. Safnið er sérhæft á sviði náttúruvísinda, einkum búfræði, garðyrkju og 
umhverfisfræða. Starfsmenn bókasafns eru tveir. 

Kennsluskrifstofa sér um móttöku og skráningu nemenda, stundarskrárgerð og annað sem 
varðar skipulag á kennslu, próftöflugerð, prófahald, ferilskrá nemenda og útskriftir skírteina, 
vottorða o.fl. 

Tölvuþjónusta annast rekstur tölvukerfa og gagnaveitna auk umfangsmikillar vefumsjónar, 
m.a. í samvinnu við aðrar landbúnaðarstofnanir. Fjórir starfsmenn eru við tölvuþjónustuna. 

Búrekstur skólans samanstendur af blönduðu kúa- og fjárbúi á Hvanneyri og Hesti annars 
vegar og kúabúi á Möðruvöllum hins vegar. Búreksturinn er grunnur fyrir mikilvæga þætti í 
kennslu og rannsóknum við stofnunina og hornsteinn íslenskra landbúnaðarvísinda.  

Tilraunaaðstaða 
Á Hvanneyri í Borgarfirði er tilrauna- og kennslufjós og aðstaða til allra jarðrækta- og 
umhverfisrannsókna ásamt orkuvísindum. 

Á Hesti í Borgarfirði er tilraunabú í sauðfjárrækt. Þar fara fram kynbætur og erfðarannsóknir, 
ásamt tilraunum með jarðrækt og meðferð og fóðrun sauðfjár. Á seinni árum einnig atferlis-, 
umhverfis- og orkuvísindi.  

Á Möðruvöllum í Hörgárdal er tilraunafjós, fræ- og kalrannsóknastofa ásamt aðstöðu til 
jarðræktarrannsókna. 

Á Stóra-Ármót í Flóahreppi er rekið tilraunabú í samvinnu við Búnaðarsamband Suðurlands. 
Þar er tilraunafjós og öll aðstaða til fóðrunarrannsókna. 

Á Reykjum í Ölfusi er fullkomið gróðurhús og þar fara fram tilraunir í ylrækt og uppeldi 
plantna. Útiaðstaða er fyrir tilraunir í ræktun matjurta og garðplantna 

Á Korpu við Blikastaðaveg er aðstaða fyrir jarðræktarrannsóknir. Þar eru hundruð 
tilraunareita, auk gróðurhúss fyrir uppeldi og kynbætur.  

Efnagreiningastofur eru starfræktar á Hvanneyri og Keldnaholti. Þáttur í starfsemi 
rannsókna-stofanna er þjónusta við bændur vegna heysýna og jarðvegssýna en þær eru einnig 
í stöðugri notkun vegna verkefna innan skólans. Á Keldnaholti eru starfræktar 
rannsóknastofur í jarðvegsfræði, sameindaerfðafræði og til mælinga á gróðurhúsa-
lofttegundum. 

Fjármál 

Rekstrarskrifstofa annast fjármál, bókhald, launaútreikninga, áætlanagerð, innheimtu og önnur 
tengd verkefni. 

 

Reikningur 
2007

Reikningur  
2006 

Tekjur  
Sértekjur 297.995 256.534 
Aðrar rekstrartekjur 23.373 31.945 
               Tekjur samtals 321.368 288.479 
  
Gjöld  
Almennur rekstur 1.050.133 903.772 
              Gjöld samtals 1.050.133 903.772 
  
Tekjur umfram gjöld -728.765 -615.293 
Framlag úr ríkissjóði 671.259 574.946 
Hagnaður/tap ársins -57.506 -40.347 

Starfsmenn 

Nafn Starfsheiti 

Anna Guðrún Þórhallsdóttir Prófessor, brautarstjóri 

Arngrímur Thorlacius Dósent 

Auður Sveinsdóttir Dósent, brautarstjóri 

Ágúst Sigurðsson Rektor 

Álfheiður B Marinósdóttir Kennslustjóri 

Árni Brynjar Bragason Kennari 

Ása Dóra Finnbogadóttir Ræstitæknir 

Ása Lovísa Aradóttir Prófessor 

Ásdís Helga Bjarnadóttir Lektor 

Ásgeir Jónsson Umsjónarmaður fasteigna 

Áskell Þórisson Forstöðumaður útgáfumála 

Áslaug Helgadóttir Prófessor, aðstoðarrektor rannsóknamála og deildarforseti 

Ásta Borg Jóhannsdóttir Ræstitæknir 

Beatrix Erler Sérfræðingur 

Berglind Orradóttir Sérfræðingur 

Bjarni Diðrik Sigurðsson Prófessor, brautarstjóri 

Bjarni Eyjólfur Guðleifsson Prófessor 

Bjarni Guðmundsson Prófessor 

Björg María Þórsdóttir Starfsmaður bús 

Björgvin Örn Eggertsson Verkefnisstjóri 

Björn Kristjánsson Rekstrarstjóri fasteigna 

Björn Þorsteinsson Prófessor, aðstoðarrektor kennslumála 

Bragi Líndal Ólafsson Sérfræðingur 

Brita Kristina Berglund Sérfræðingur 

Bryndís Haraldsdóttir Ræstitæknir 

Dagný Sigurðardóttir Gjaldkeri 

Edda Þorvaldsdóttir Kennari 

Elisabeth Jansen Mastersnemi 

Elín Björk Jónasdóttir Sérfræðingur 

Elísabet Axelsdóttir Rannsóknamaður 

Elsa Albertsdóttir Doktorsnemi 

Emma Eyþórsdóttir Dósent, brautarstjóri 

Emma Heiðrún Birgisdóttir Rannsóknamaður 

Eva Ritter Dósent 

Eyjólfur Kristinn Örnólfsson Sérfræðingur 

Fanney Ósk Gísladóttir Sérfræðingur 

Gauti Lövström Tölvumaður 

Grétar Einarsson Lektor 

Grétar Hrafn Harðarson Lektor 

Guðjón Helgi Þorvaldsson Kerfisstjóri 

Guðmundur Hallgrímsson Staðarráðsmaður 

Guðni Þorvaldsson Dósent 

Guðríður Helgadóttir Forstöðumaður starfs- og endurmenntunardeildar 

Guðrún Helga Guðbjörnsdóttir Námsbrautarstjóri 

Guðrún Lárusdóttir Endurmenntunarstjóri 

Nafn Starfsheiti 

Guðrún Þórðardóttir Bókasafnsfræðingur 

Gunnfríður Elín Hreiðarsdóttir Doktorsnemi 

Hafdís Rut Pétursdóttir Launafulltrúi 

Halldór Sverrisson Lektor 

Haukur Þórðarson Kennari 

Helena Guttormsdóttir Kennari 

Helena Marta Stefánsdóttir Mastersnemi 

Helgi Björn Ólafsson Kennari 

Hjalti Steinþórsson Kennari 

Hjörtur Hjartarson Kerfisfræðingur 

Hlynur Óskarsson Sérfræðingur 

Holger Markus Hansen  Sérfræðingur 

Ingibjörg Garðarsdóttir Deildarfulltrúi 

Ingibjörg Svala Jónsdóttir Prófessor, forstöðumaður landgræðsluskólans 

Ísabella Lárusdóttir Ræstitæknir 

Ísgeir Aron Hauksson Starfsmaður bús 

Járngerður Grétarsdóttir Lektor 

Jófríður Leifsdóttir Rannsóknamaður 

Jóhannes Sveinbjörnsson Dósent 

Jóhannes Þór Ellertsson Kennari 

Jón Guðmundsson Lektor 

Jón Guðmundsson Lektor 

Jón Hallsteinn Hallsson Lektor 

Jón Kristófer Arnarson Kennari 

Jón Trausti Steingrímsson Sérfræðingur 

Jónatan Hermannsson Lektor 

Júlíana Rannveig Einarsdóttir Námsbrautarstjóri 

Kristín Siemsen Bókari 

Kristín Theodóra Ragnarsdóttir Skrifstofustjóri 

Laufey Steingrímsdóttir Prófessor 

Lárus Stefán Ingibergsson  Umsjónarmaður fasteigna 

Mads Stub Joergensen Starfsmaður bús 

Magnús Jónsson Lektor 

Margot Johanna Backx Sérfræðingur 

Margrét Ágústa Jónsdóttir Deildarfulltrúi 

Margrét Guðrún Ásbjarnardóttir Mastersnemi 

Oddbjörg Leifsdóttir Ræstitæknir 

Oddný Sólveig Jónsdóttir Fulltrúi 

Ólafur Gestur Arnalds Prófessor, deildarforseti 

Ólafur Helgi Haraldsson Tölvumaður 

Ragnar Christiansen Garðyrkjufræðingur 

Ragnar Frank Kristjánsson Lektor 

Ragnhildur Sigurðardóttir Lektor 

Rannveig Anna Guicharnaud Lektor 

Reynir Aðalsteinsson Kennari 

Ríkharð Brynjólfsson Prófessor 

Robert Ingvar Rosenberg Sérfræðingur 

Nafn Starfsheiti 

Samson Bjarnar Harðarson Lektor 

Sara Elíasdóttir Fulltrúi 

Sara Hrönn Viðarsdóttir Starfsmaður bús 

Sigmar Metúsalemsson Sérfræðingur 

Sigríður Dalmannsdóttir Lektor 

Sigríður Kristjánsdóttir Lektor 

Sigtryggur Björnsson Kennari 

Sigvaldi Jónsson Starfsmaður bús 

Sindri Gíslason Starfsmaður bús 

Snorri Sigurðsson Forstöðumaður búrekstrar 

Steinunn Sigríður Ingólfsdóttir Bókasafnsfræðingur 

Stephanie Nindel Kennari 

Svala Sigurgeirsdóttir Sérfræðingur 

Svava Bjarnadóttir Ræstitæknir 

Svava Sjöfn Kristjánsdóttir Fulltrúi 

Sveinbjörg Brynja Jónsdóttir Matráður 

Sverrir Heiðar Júlíusson Námsbrautarstjóri 

Særún Hlín Kristinsdóttir Ræstitæknir 

Tryggvi Eiríksson Sérfræðingur 

Tryggvi Gunnarsson Sérfræðingur 

Tryggvi Marinósson Garðyrkjustjóri 

Tryggvi Sturla Stefánsson Mastersnemi 

Úlfur Óskarsson Lektor 

Védís Guðjónsdóttir Rannsóknamaður 

Vigdís Guðjónsdóttir Tölvuumsjónarmaður 

Þorbjörg Valdís Kristjánsdóttir Alþjóðafulltrúi 

Þorkell Jóhannes Traustason Ræstitæknir 

Þorkell Þórðarson Starfsmaður bús 

Þorsteinn Guðmundsson Prófessor 

Þorvaldur Árnason Prófessor 

Þorvaldur Kristjánsson Sérfræðingur 

Þorvaldur Tómas Jónsson Rekstrarstjóri 

Þórdís Anna Kristjánsdóttir Sérfræðingur 

Þórey Ólöf Gylfadóttir Sérfræðingur 

Þóroddur Sveinsson Lektor 

Þórunn Edda Bjarnadóttir Deildarfulltrúi 

Brautskráning frá Landbúnaðarháskóla Íslands 1. júní 2007 

Ávarp rektors 

Ráðherra landbúnaðarmála, útskriftarnemar og fjölskyldur, starfsfólk, aðrir góðir gestir. 

Ég býð ykkur öll hjartanlega velkomin til þessarar útskriftarhátíðar en þetta er þriðja vorið 
sem nemendur eru brautskráðir frá Landbúnaðarháskóla Íslands. 

„Lífið er fullt af verðmætum, háum og lágum, sýnilegum og ósýnilegum, 
mælanlegum og ómælanlegum. Til eru svonefndar lífsnauðsynjar, sem enginn 
maður má án vera, eldur, vatn, loft og jörð, klæði, skæði, fæði, hús og heimili, og 
mætti ef til vill nefna þetta frummæti mannlegs lífs. Þá eru til svonefnd 
veraldargæði, svo sem nautnir, auður, völd og metorð, er menn að vísu geta án 
verið, en eru oft og einatt svo sólgnir í, að þeir leggja jafnvel líf og heiður í 
sölurnar fyrir þau. En svo eru til fjöldi annarra verðmæta, ósýnileg og jafnvel 
ómælanleg, er menn koma síður auga á, persónuleg verðmæti, listræn og andleg 
verðmæti, félagsleg, siðferðileg og trúarleg verðmæti, er sumir telja öllu æðra og 
ein þess verð, að lífinu sé lifað fyrir þau.“  

Svo mælti Ágúst H. Bjarnason heimspekiprófessor í erindi sem hann flutti fyrir hartnær 70 
árum þar sem hann velti fyrir sér tilgangi lífsins og hann nefndi „Um verðmæti mannlegs 
lífs“. 

Í þessum innihaldsríka texta nafna míns kemur glögglega í ljós hve flókið lífið í rauninni er og 
þarfir okkar mannfólksins margslungnar til þess að við njótum okkar til fulls. Í texta 
heimspekiprófessorsins eru hin miklu verðmæti sem felast í þekkingu og vísindastarfsemi 
sérstaklega sett í kastljósið og bent á hinar gríðarlegu framfarir síðustu aldar þess til vitnis. 
Við vitum öll hvaða bylting hefur síðar orðið á flestum sviðum mannlífsins frá því þessi orð 
voru mælt. Það undirstrikar enn og aftur hin miklu hlutfallslegu verðmæti sem liggja í 
þekkingu. Síðan, er að kunna að spila úr þeim verðmætum – það er kúnstin! 

Í stefnuyfirlýsingu nýrrar ríkisstjórnar kemur mjög skýrt fram það markmið að efla allt 
menntakerfi þjóðarinnar en þar er meðal annars dregin upp sú framtíðarsýn að hagvöxtur og 
framfarir komandi ára muni knýjast fram af menntun, vísindum og rannsóknum. Gæði náms, 
sveigjanleiki og fjölbreytni í námsframboði verði haft að leiðarljósi. Þessi markmið hinnar 
nýju ríkisstjórnar eru háleit og mikilvæg og við hjá Landbúnaðarháskóla Íslands erum svo 
sannarlega tilbúin að leggjast á árarnar til að stuðla að þessu. Mikil undirbúningsvinna hefur 
farið fram innan menntamálaráðuneytis hvað varðar starfsmenntanám og að því verði gert 
hærra undir höfði þannig að bóknám og starfsnám verði lagt að jöfnu til stúdentsprófs. Þetta 
skiptir miklu máli fyrir það starfsmenntanám sem við fóstrum innan okkar vébanda þ.e. 
búfræði og garðyrkju og hlýtur að vera hinn eðlilegi farvegur þegar til framtíðar er litið. 

Í stjórnarsáttmálanum er stefnt að því að færa til verkefni innan stjórnarráðsins og meðal 
annars rætt um að flytja menntastofnanir landbúnaðarins undir ráðuneyti menntamála. Þessi 
fyrirætlan hugnast okkur hjá LbhÍ vel og við teljum að það sé fullkomlega eðlilegt að flokka 
allar íslenskar menntastofnanir undir sama fagráðuneyti. Við vitum að hvað skólastarfið 
snertir þá er hér ekki um mjög stóra breytingu að ræða í rauninni heldur fyrst og fremst 
skipulagslega, er tryggir enn betur en áður sterka innviði skólans faglega. Hitt er annað að það 
er að mörgu að hyggja áður en þetta getur orðið því tryggja þarf áframhaldandi eflingu á því 
mikilvæga rannsóknarstarfi sem unnið er innan vébanda háskólans enda höfum við verulega 
sérstöðu í íslensku menntakerfi þar sem um og yfir 60% starfsemi LbhÍ snýst um rannsóknir. 

Rannsóknir sem að stórum hluta eru unnar í miklu samstarfi við atvinnulífið. Gæta þarf að því 
að þessi miklu tengsl rofni ekki heldur eflist enn frekar enda er það í algjörum samhljómi við 
stefnuyfirlýsingu ríkisstjórnarinnar um samstarf atvinnulífsins og íslensku háskólanna. Við 
vitum að Landbúnaðarháskólinn er faglega sterkur á sínum sérsviðum og innviðir traustir og 
við hlökkum einfaldlega til þess að takast á við þessar breytingar með góðum undirbúningi og 
í nánu samstarfi við ráðuneyti landbúnaðar-, mennta- og fjármála. 

Í stefnuyfirlýsingunni er talað um mikilvægi landbúnaðar- og hágæðaframleiðslu á matvælum 
í landinu. Þar er einnig minnst á fyrirhugaða vinnu við endurskoðun á hinu svokallaða 
„landbúnaðarkerfi“ með frelsi í fyrirrúmi en jafnframt áherslu á bætta stöðu bænda og 
neytenda. Hér er greinilega verk að vinna og mál til komið að fara í allsherjar stefnumótun 
fyrir matvælaframleiðslu og landbúnað á Íslandi, finna okkar leið í þeim efnum til lengri 
framtíðar. Landbúnaðarháskóli Íslands er reiðubúinn í slíka vinnu. 

Mjög mikilvægt atriði af mörgum góðum á stefnulista nýrrar ríkisstjórnar er síðan sú áhersla 
sem þar er lögð á umhverfismál - slaginn við m.a. hvers kyns mengun og losun gróðurhúsa-
lofttegunda. Mikil vakning hefur almennt orðið í þessum málaflokki á heimsvísu og er í 
rauninni óþarfi að rekja það frekar, flestallir hafa vaknað til vitundar um alvarleika málsins.  

Þegar kemur að svo stóru vandamáli sem hlýnun andrúmsloftsins af mannavöldum þá gildir 
að horfa á heildarmyndina og samhengi hlutanna. Ekki er til ein „patent“-lausn á vandanum 
heldur verður hreinlega að leita allra leiða. Hérna hefur LbhÍ mikilvægu hlutverki að gegna, í 
gegnum fræðslu og formlega menntun á þeim sviðum sem snerta málaflokkinn og ekki síður 
með rannsóknum. Til marks um kraftinn í vísindafólki LbhÍ á þessu sviði má nefna nýlega 
úthlutun úr Umhverfis- og orkusjóði Orkuveitu Reykjavíkur þar sem 5 rannsóknaverkefni á 
vegum LbhÍ hlutu veglega styrki til verkefna á sviði vistvænna orkugjafa og annarra 
umhverfismála. 

Reyndar hefur vísindafólki LbhÍ almennt gengið vel við öflun rannsóknastyrkja nú á síðustu 
misserum sem er til marks um hugmyndaauðgi og faglegan slagkraft okkar fólks. Hitt er 
annað að samkeppnin er gríðarleg um mjög takmarkað fjármagn og nauðsyn ber til að efla 
rannsóknasjóði og framlög til rannsókna hérlendis – það mun skila sér margfalt til baka.  

Starfsemi Landbúnaðarháskóla Íslands er afar blómleg um þessar mundir, nýjar námsbrautir 
hafa farið vel af stað og má nefna að umhverfisskipulagið, sem nú er að slíta barnsskónum, 
hefur gengið afar vel og er nú stærsta einstaka námsbraut skólans. Komið hefur í ljós að mikil 
eftirspurn er eftir fólki til vinnu á sviði landslagsarkítektúrs og skipulagsmála og allir 
brautskráðir nemendur starfa eða stunda framhaldsnám á sínu fagsviði. Reynslan mun 
auðvitað endanlega skera úr um hvernig gengur með nýjar námsbrautir okkar á sviði náttúru- 
og umhverfisfræða, skógfræði og landgræðslu en upphafið lofar góðu og það er sannarlega 
hátíðleg stund hér í dag þegar m.a. fyrstu íslensku skógfræðingarnir útskrifast.  

Nú í vetur var gengið frá skipulagi nýrrar námsbrautar í hrossarækt til BS gráðu sem er 
samvinnuverkefni okkar og Hólaskóla- Háskólans á Hólum og fer af stað næsta haust. Þarna 
er um að ræða spennandi námsbraut þar sem nýttur er styrkleiki hvors skóla um sig og lýkur 
með sameiginilegri BS-gráðu. 

Nú á vormánuðum fór fram umfangsmikil vinna við umsókn skólans um viðurkenningu á 
fræðasviðinu náttúruvísindi. Þetta starf gekk einstaklega vel og ástæða til að hrósa sérstaklega 
þeim fjölmörgu starfsmönnum og nemendum sem komu að því verki. Hér er um að ræða ferli 
sem allir íslenskir háskólar munu þurfa að ganga í gegnum fyrir sín fræðasvið en þetta er í 

fyrsta sinn sem slík úttekt og viðurkenning fer fram hérlendis. Seinni hluti umsóknarferilsins 
er síðan í haust en þá verður m.a. gerð úttekt á fræðasviðunum búvísindi og náttúruauðlindir. 

Einn mikilvægasti vaxtarbroddurinn í starfi LbhÍ þessi misserin er mikil ásókn í 
rannsóknatengt nám en kröftugt rannsóknastarf innan skólans er algjör undirstaða þess. Það er 
afar ánægjulegt að hér í dag útskrifast þriðji meistaraneminn frá auðlindadeild og sá fyrsti á 
fræðasviði umhverfisdeildar. Margar umsóknir liggja fyrir um meistaranám og allar líkur á að 
meistaranemar verði á fjórða tug á næsta skólaári auk fjögurra doktorsnema. Ánægjulegt er að 
sjá að þarna er að finna fólk sem er að setjast á skólabekk á ný eftir áralangan feril í 
atvinnulífinu m.a. við ráðunautastörf. Þetta er nákvæmlega sú þróun sem við viljum sjá til að 
efla greinina sem mest. Þá hefur endurmenntunardeild skólans verið á miklu flugi og ljóst að 
þar liggja mikil tækifæri til eflingar skólastarfinu en eftirspurn eftir margs konar fagtengdum 
námskeiðum er geysileg og hefur nú í vetur verið gengið frá samningum við ýmis félög og 
samtök um námskeiðahald og samvinnu á sviði símenntunar. 

Mikið og gott samstarf er við innlendar fagstofnanir og samtök landbúnaðarins og það er afar 
brýnt að slík tenging við atvinnulífið haldist sem sterkust. Vaxandi samstarf er við innlenda 
og erlenda háskóla og rannsóknastofnanir en hæst ber þó nú um mundir nýr samningur LbhÍ 
við Ohio-háskóla um margvíslegt samstarf á sviði kolefnisbindingar og jarðvegsfræða auk 
gagnkvæmra nemendaskipta. Sá samningur er þegar farinn að virka og gaman að segja frá því 
að hópur stúdenta og kennara frá Ohio-háskóla er væntanlegur nú í byrjun júní m.a. til að 
huga að sameiginlegum rannsóknaverkefnum. Þá er undirbúningur fyrir Landgræðsluskóla 
háskóla sameinuðu þjóðanna í fullum gangi í samvinnu við utanríkisráðuneytið og fleiri aðila 
en úttektarnefnd frá Háskóla sameinuðu þjóðanna sótti okkur heim nú á vordögum. 

Mikill kraftur og gróska er því í starfi skólans og framtíðin björt. 

Ég vil nota þetta tækifæri til þess að færa öllum velunnurum skólans góðar kveðjur og þakkir. 
Það líður vart sú vika vor og sumar að ekki komi í heimsókn hópar fyrrum nemenda, því 
fylgja skemmtilegir endurfundir og er mikilvægur hluti skólastarfsins í rauninni. Orðsporið er 
skólanum mikilvægt enda sýnir tölfræðin okkur að mjög stór hluti þeirra sem innritast í 
skólann hafa tekið sína ákvörðun að sækja um skólavist að fengnum meðmælum frá fyrri 
nemendum. Ég vil einnig nota tækifærið og þakka stúdentaráði afar gott samstarf í vetur, 
öflugt stúdentaráð og félagsstarf nemenda er algjört lykilatriði í góðu skólasamfélagi.  

Þá vil ég einnig nota tækifærið og þakka farsælt samstarf við háskólaráð og sérstaklega nefna 
til sögunnar Hákon Sigurgrímsson sem hefur starfað með því frá upphafi en hefur nú dregið 
sig í hlé fyrir aldurs sakir. 

Brautskráning eru tímamót, stór tímamót fyrir þann sem brautskráist og einnig tímamót í sögu 
hvers skóla. Við erum afar stolt af þeim hópi sem hér í dag með formlegum hætti lýkur 
merkum áfanga á sinni skólagöngu, sumir til þess að hella sér beina leið út í atvinnulífið og 
halda áfram í lífsins skóla aðrir til að hefja nýjan áfanga í formlegri menntun. Ykkur öllum 
nemendum okkar nú um stund fylgja góðar óskir. Við -starfsmenn Landbúnaðarháskóla 
Íslands- vonum að þau verðmæti í formi þekkingar sem þið hafið nú eignast verði ykkur gott 
veganesti á lífsins þroskabraut. 

Kæru útskriftarnemar - til hamingju með daginn! 

 Ágúst Sigurðsson 

